
Isonta' Coanshari
ninshitaantarinso’

Imapisopita nosoroaton, catahuarinso’

1 Ca ansianoco ninshitaranquén, iya Acayo.
¢Noya quémanta' ya'huaran? Canta' noya iséqué
ya'huarahué. No'tén nanan imaran ni'ton,
téhuénchachin nosororanquén. 2 Quéma mare'
iyasha, Yosé nontérahué: “Catahuaqué' Sinioro
noya ya'hué'in, ama canioinsohué'. Noya
imarinquén ni'ton, catahuaqué' noya ya'hué'in,”
itérahué, Yosé nontato. 3 I'hnuamidchin a'napita
iyaro'sa’ canquirahuatona’, shahuitiirinaco:
“Iya Acayo noya cancantaton, no'téquén imarin,”
itiirinaco. Ina natanato, ndya cancantérahué.
4 Nani Quisocristo nanameén a'chintéranquéma'.
Ina natétoma', imarama' ni'ton, hui'nahuépita
pochin ni'manquéma'. Na'con nosororanquéma'.
No'tén nanan imapatama’, ndya cancantarahué.
Ina na'con na'con nohuantérahué.

>Manoyaiyaimapisopita nosororan. Ni'toro'sa’
yanohuachinara, Quisocristo imapi ni'ton,
o'shitaton, a'caran. Co nohuitaponahué', noya
nontaton, catahuaran, natantérahué. Yosé natéton
iya inaporan. 6 Inapitaso’ huénantahuatona',
niyontonaiqué sha'huitiirinacoi: “Iya Acayo
noya nosororincoi,” itiirinacoi. Naquéranchin
quémataqué cancoantahuachina’, catahuantaqué'
noya pa'ina, ténahué.  Yosé maré' sacatapi
ni'ton, catahuaqué' ama pahuanchinasohué'.
7Quisocristo noninso' a'chindpi. Ina maré' pa'sapi.

Co Yosé imapisopitahué' a'’chintaponaraihué', co
manta' ina maré' ma'patopihué'. & Napoaton
canpoa' inapopisopita catahuahua' ama

pahuanchinasohué'. Inapitaso’ no'tén
nanan a'chinapi. Cosharo’, ma'sha inapita
pahuantopiso’ quétohuatéhua',  canpoarinta’

a'napita catahuarihua' Yosé nohuitacaiso maré'.
Catahuahuatéhua', na'con na'‘con piyapi'sa’
imasapi.

Tiotripisé co noyahué' nininso’

9 Yaipi yahuéramaqué  imaramasopita
quirica nani ninshitéranquéma'. Tiotripiséso
nipirinhué', co yanatérincohué'. Inaso' hua'an
pochin yaninin. 10 Napoaton yahuéramaqué
pa'pato, co noyahué' nininsopita a'ninquéchin
sha'huitarahué. Inaso’ na'con pinorincoi,
nonpinapirincoi. Naporahuaton, iyaro'sa’
a'’chinacaiso maré' canconpachinara, co noya
nontérinhué'. Co péinénqué aya'coninhué'.
A'napitari a'china'piro'sa’ yacatahuapirinahué’,
co ina téranta’ nohuantérinhué'. “Ama
péinémaqué aya'concosohué')” itopirinhué'.
Aya'conpachinara, no'huiton, inapitanta’
niyontonpi  quéran yaocoirin. “Ama
huachi canpita téranta'’ niyontonpiso péiqué
ya'concosohué'” toconin. Pa'pi co noyahué'
yonquirin inaso'.

11 Ama 1iya co noyahué' nipisopita
nonanquésohué'. Noya nipisopita nonanqué'.
Noya nipatéhua', téhuénchachin Yosé imarihua'. Co
noyahué' nipatéhua', co Yosé nohuitarihuahué'.

Imitirio noya nininso’

12 Imitirioso nipirinhué' noya imarin. Ya'ipiya
quéran napotérinco.  Ya'lpi cancanén quéran

no'téquén yonquirin. Quiyanta'" nohuitérai.
“Inaso’ noya quémapi,” ténai. No'téquén
nontérainquén.

13 Na'con iya yashahuitopiranquénhué', co
aquété' yaninshitéranquénhué'. 14 Co hua'quiya
quéranhué' nicaponquén pa'sarahué, topirahué'.
Pa'pato, niquénanpatéhua' noanhua'.

15 Yosé asanocancainquén. Ina quéran noya
cancantaton, noya ya'huaran. Ya'ipi imapiso-
pita iséqué ya'huépiso' yonquiaténénquén saludos
a'patarinénquén. Ya'ipi nipayaraisopita inatohua'
ya'huépiso' yonquiarahué. Saludos a'patarahué
sha'huitéqué'. Nani huachi.

